
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬৮

ধম্মপদ।



মূর্খগণে যদি কেহ না করে দর্শন

সর্ব্বদা সে সুখে কাল করয়ে হরণ॥১০॥

যে ব্যক্তি মূর্খের সহ বিচরণ করে

দীর্ঘকাল হয় তা’র শোক করিবারে।

শত্রু সহ বাস যথা হয় দুঃখকর―

মূর্খের সহিত বাস তেমতি প্রকার;

আত্মীয়ের সহ বাস সুখদ যেমন

জ্ঞানীর সহিত বাস জানিবে তেমন॥১১॥

বীর, প্রাজ্ঞ, শাস্ত্রবিদ্, ব্রতপরায়ণ

যন্ত্রণাসহিষ্ণু, আর্য্য, ধীমান্, সজ্জন―

হেনজন-অনুগামী হবে সর্ব্বক্ষণ―

চন্দ্রমা নক্ষত্র পথে[১] বিহরে যেমন॥১২॥




 






	↑ নির্ম্মল আকাশ পথ।

